ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՐՏԻ 6-Ի 291-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Վարչապետի աշխատակազմի տեսչական մարմինների աշխատանքների համակարգման գրասենյակ

	05.04.2022թ.

	
	/48.63/10480-2022

	          Առաջարկություններ չկան

	

	2. Առողջապահության նախարարություն
	01.04.2022թ.


	
	ԱԱ/16/7501-2022

	Դիտողություններ և առաջարկություններ չկա
	Ընդունվել է

	3. Աշխատանքի և սոցիալական հարցերի նախարություն
	05.04.2022թ.


	
	ՄՆ/ԳԽ/8991-2022

	1. 1-ին կետի 1-ին ենթակետում առաջարկում ենք «մասում» բառը փոխարինել «կետում» բառով՝ հիմք ընդունելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները, իսկ «հավելվածի վերնագրում» բառերից հետո լրացնել «,հավելվածի 1-ին կետում» բառերը.

	Ընդունվել է
Նախագծում  կատարվել է համապատասխան փոփոխություն

	2. 1-ին կետի 2-րդ ենթակտում «Հավելվածի» բառից առաջ լրացնել «Որոշման» բառը:

	Ընդունվել է
Նախագծում  կատարվել է համապատասխան փոփոխություն

	3. Միաժամանակ հաշվի առնելով, որ նախագծի ընդունման նպատակներից մեկը Որոշման ամբողջ տեքստում պետական կառավարման համակարգի մարմինների անվանումներն ուղղելն է, առաջարկում ենք «Հայաստանի Հանրապետության կառավարությանն առընթեր Հայաստանի Հանրապետության ոստիկանություն» անվանումից հանել «Հայաստանի Հանրապետության կառավարությանն առընթեր» բառերը՝ հիմք ընդունելով «Պետական կառավարման համակարգի մարմինների մասին» օրենքի 5-րդ հոդվածը:

	Ընդունվել է
Նախագծում  կատարվել է համապատասխան փոփոխություն

	4. Ֆինանսների նախարարություն
	07.04.2022թ.

	
	01/11-4/5700-2022

	 Դիտողություններ և առաջարկություններ չկա 
	Ընդունվել է

	5. Բարձր տեխնոլոգիական արդյունաբերության նախարարություն
	06.04.2022թ.

	
	01/17.1/2556-2022

	Նախագծի նախաբանում ի թիվս այլնի՝ հղում է կատարված նաև «Տեխնիկական անվտանգության ապահովման պետական կարգավորման մասին» օրենքի 4-րդ հոդվածի վերջին պարբերությանը, որի համաձայն՝
«Տեխնիկական և հատուկ նշանակության հրավառությունների չափորոշիչները, ինչպես նաև տեխնիկական անվտանգության ոլորտում տեխնիկական անվտանգության նորմերը, կանոնները և հրահանգները սահմանվում են Հայաստանի Հանրապետության կառավարության որոշմամբ:»:
Միաժամանակ նշենք, որ վերոնշյալ լիազորող նորմը Որոշման մեջ ներառելուն առնչվող որևիցե կարգավորում Նախագծով նախատեսված չէ:
Ելնելով վերոգրյալից՝ Որոշման մեջ լիազորող նորմի բացակայության հարցը կարգավորելու համար առաջարկում ենք Նախագծով նախատեսել նաև Որոշման նախաբանում լրացում կատարելու մասին դրույթ:

	Ընդունվել է
Նախագծում  կատարվել է համապատասխան փոփոխություն

	6. Քաղաքաշինության կոմիտե
	08.04.2022թ.

	
	01/14.2/3200-2022

	Դիտողություններ և առաջարկություններ չկա
	Ընդունվել է

	7. Շրջակա միջավայրի նախարարություն
	11.04.2022թ.

	
	1/04.8/5562

	Առաջարկություններ և առարկություններ չունի
	Ընդունվել է

	8. Տարածքային կառավարման և ենթակառուցվածքների նախարարություն
	11.04.2022թ.

	
	ԳՍ//8562-2022

	1. Նախագծի ընդունումը պայմանավորված է այն հանգամանքով, որ ՀՀ կառավարության 2008 թ. մարտի 6-ի 291-Ն որոշման (այսուհետ՝ Որոշում) ընդունման համար բացակայել է լիազորող նորմ։ Ներկայում «Տեխնիկական անվտանգության ապահովման պետական կարգավորման մասին» օրենքում լրացումներ և փոփոխություններ կատարելու մասին» թիվ 57-Ն օրենքով սահմանվել է համապատասխան լիազորող նորմ։ Նշվածով պայմանավորված՝ հաշվի առնելով, որ լիազորող նորմը տարածվում է օրենքի ուժի մեջ մտնելուց հետո ծագած հարաբերությունների վրա՝ առաջարկում ենք Որոշումն ուժը կորցրած ճանաչել և պայթեցման աշխատանքների կատարման ժամանակ անվտանգության տեխնիկական կանոնները սահմանել նոր իրավական ակտով՝ ղեկավարվելով «Տեխնիկական անվտանգության ապահովման պետական կարգավորման մասին» օրենքի 4-րդ հոդվածի վերջին պարբերությամբ։ 

	Չի ընդունվել
ՀՀ կառավարության 2008 թ. մարտի 6-ի 291-Ն որոշումն ուժը կորցրած ճանաչելու անհրաժեշտություն չկա, քանի որ լիազորող նորմ սահմանելու նպատակը կայացել է նրանում, որ Կառավարության կողմից նախկինում ընդունված իրավական ակտերում հետագայում փոփոխություններ և լրացումներ կատարելու հնարավորություն լինի:

	2. Առաջարկում ենք Որոշման հավելվածի 23-րդ կետում «Հայաստանի Հանրապետության տրանսպորտի և կապի նախարարության» բառերը փոխարինել «ճանապարհը տնօրինողի» բառերով՝ հաշվի առնելով, որ «Ավտոմոբիլային ճանապարհների մասին» օրենքի 4-րդ հոդվածի և ՀՀ կառավարության 2014 թվականի փետրվարի 13-ի N 265-Ն որոշման համաձայն ՀՀ միջպետական և հանրապետական նշանակության  ավտոմոբիլային ճանապարհները գտնվում են տարբեր մարմինների տնօրինման ներքո։

	Չի ընդունվել
Կառավարության 2008 թվականի մարտի 6-ի թիվ 291-Ն գործող որոշմամբ դեռևս 2006 թվականից Պայթուցիկ նյութերի և պայթեցման միջոցների փոխադրումը քաղաքների և այլ բնակավայրերի տարածքով իրականացվում է կազմակերպության պայթեցման աշխատանքների կատարման ղեկավարի կողմից սահմանված երթուղիներով, որոնք համաձայնեցվել են Հայաստանի Հանրապետության տրանսպորտի և կապի նախարարության, Հայաստանի Հանրապետության կառավարությանն առընթեր Հայաստանի Հանրապետության ոստիկանության և տեղական ինքնակառավարման մարմինների հետ: Հաշվի առնելով այն հանգամանքը, որ Տրանսպորտի և կապի նախարարության լիազորությունները տրանսպորտի բնագավառում փոխանցվել է Տարածքային կառավարման և ենթակառուցվածքների նախարարությանը, և ոլորտում պետական կառավարման մարմին հանդիսանում է վերջինս, ուստի հնարավոր չէ պետական մարմնի իրավասությունը փոխանցել «ճանապարհը տնօրինող»-ին:

	9. Արդարադատության նախարարություն
	09.06.2022թ.

	
	//25201-2022

	1. «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
 Ղեկավարվելով վերոգրյալ իրավանորմի դրույթներով՝ անհրաժեշտ է Նախագծի նախաբանում նշված «, 5-րդ հոդվածով և 6-րդ հոդվածի 1-ին մասի 1-ին կետով» բառերը հանել, քանի որ Հայաստանի Հանրապետության կառավարության 2008 թվականի մարտի 6-ի 291-Ն որոշման նախաբանում արդեն իսկ հղում է կատարված «Տեխնիկական անվտանգության ապահովման պետական կարգավորման մասին» օրենքի 5-րդ հոդվածին և 6-րդ հոդվածի 1-ին մասի 1-ին կետին:

	Ընդունվել է
Նախագծում  կատարվել է համապատասխան փոփոխություն

	2. «Նորմատիվ իրավական ակտերի մասին» օրենքի 14-րդ հոդվածի 5-րդ և 7-րդ մասերի համաձայն՝
 « 5. Ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
7. Օրենսդրական ակտի հոդվածները, մասերը և կետերը համարակալվում են արաբական թվանշաններով: Հոդվածում ենթակետերը համարակալվում են հայերենի այբուբենի փոքրատառերով: Հոդվածների և մասերի համարները տեքստից բաժանվում են միջակետերով, իսկ հոդվածների կետերի համարները` փակագծերով: Հոդվածում ենթակետի` հայերենի այբուբենի փոքրատառերով նշված համարները տեքստից բաժանվում են միջակետով»:
Ղեկավարվելով վերոգրյալ իրավանորմի դրույթներով՝ անհրաժեշտ է Նախագծի նախաբանում և Նախագծի 1-ին կետի 1-ին ենթակետում նշված «վերջին պարբերությամբ» բառերը փոխարինել «2-րդ մասի» բառերով: 
	Ընդունվել է
Նախագծում  կատարվել է համապատասխան փոփոխություն

